
WUNSCHLISTN FÜR WEIHNOCHTN 
 
MANCHE BILDER AUS DER KINDHEIT 
PRÄGN SI  A GONZES LEBNLONG  EIN 
SO WIA DIE ZEIT UM HEILIG OBEND 
MIT DA FAMILIE ZSOMMSEIN 
DER GUATE RAT VON DER OMA 
AN  ZUCKER UND AUF AN ZETTEL DRAUF 
DO SCHREIBST OLLE DEINE WÜNSCHE 
WOSD GERN HÄTTST SCHREIBS OAFOCH AUF 
IN OANA STERNENNOCHT DO LEGT MA 
DES DANN OLLS AUFS FENSTERBRETT 
UND WONNSD EINSCHLOFST 
HOLT A ENGEL  
      DASS A JO IN ERFÜLLUNG GEHT 
 
AUF MEINER WUNSCHLISTN FÜR WEIHNOCHTEN 
DO STEHST DU GONZ GONZ OBN 
DASS MA  FÜREINONDA DO SAN 
UND WIR UNS NO LONG LONG HOBN 
AUF MEINER WUNSCHLISTN FÜR WEIHNOCHTEN 
STEHN OLLE DIE DIE MEIN WEG  MITGEHN 
DASS UNS FREUNDSCHOFT VERBINDET 
UND WIR JEDS TIAF HEIL ÜBERSTEHN 
 
ES LIEGT KOA ZUCKER UND KOA ZETTEL 
IM FENSTER DRAUSST DES IS LONG HER 
WEIl WEIHNOCHTN IS ONDERS 
A DIE OMA IS NIT MEHR 
VOM HEILIG OBEND SO WIA ER FRÜHER 
A KLOANER REST NO ÜBRIG IS 
DES MITN ZUCKER WOAR ÜBERTRIEBN 
OBA DASS ENGEL GIBT DES IS GWISS 
 
AUF MEINER WUNSCHLISTN FÜR WEIHNOCHTEN 
DO STEHST DU GONZ GONZ OBN 
DASS MA  FÜREINONDA DO SAN 
UND WIR UNS NO LONG LONG HOBN 
AUF MEINER WUNSCHLISTN FÜR WEIHNOCHTEN 
STEHN OLLE DIE MEIN WEG  MITGEHN 
DASS UNS FREUNDSCHOFT VERBINDET 
UND WIR JEDS TIAF HEIL ÜBERSTEHN 
 
AUF MEINER WUNSCHLISTN FÜR WEIHNOCHTN 
DA STEHN KINDER AUF DIESER WELT 
DASS OLLE A FAIRE CHANCE KRIAGN 
UND DIE LIEBE DIE  AM MEISTN FEHLT 
AUF MEINER WUNSCHLISTN FÜR WEIHNOCHTN 
IST DER PLANET AUF DEM MIAR LEBEN 
ES SOLL A LEBENSWERTE ZUKUNFT 
FÜR AN JEDEN VON UNS GEBN 
ES SOLL A LEBENSWERTE ZUKUNFT 
FÜR AN JEDEN VON UNS GEBN 
ES SOLL A LEBENSWERTE ZUKUNFT 
FÜR AN JEDEN VON UNS GEBN 
 


